PRIFYSGOL METROPOLITAN CAERDYDD

NEUADDAU PRESWYL
TELERAU AC AMODAU CYTUNDEB TRWYDDED BRESWYL MYFYRWYR
1. DIFFINIADAU A DEHONGLIAD
1.1 Mae’r ddogfen hon yn rhestru telerau ac amodau eich Cytundeb Trwydded; mae’n ffurfio rhan o’r Cytundeb Trwydded.
1.2 Bydd gan y geiriau a’r ymadroddion canlynol yr ystyron canlynol yn y Cytundeb hwn:-
Ystyr “Y Brifysgol" fydd Prifysgol Metropolitan Caerdydd neu unrhyw gynrychiolydd awdurdodedig o’r Brifysgol a allai gael ei b/phenodi o bryd i’w gilydd gan y Brifysgol.
Ystyr “Y Safleoedd / Yr Adeilad” fydd y Neuadd Breswyl neu unrhyw eiddo y bydd y Brifysgol yn berchen arno yn unol fel y diffinnir hwnnw ar dudalen blaen y Cytundeb Trwydded hwn.
Ystyr “Yr Ystafell(oedd)” fydd pa ystafell bynnag yn yr Adeilad a neilltuir o bryd i’w gilydd i’r Preswylydd
Ystyr “Y Rhannau Cyffredin” fydd y cyntedd, y grisiau, y lifft, y coridorau, yr olchfa, storfa feiciau, storfa finiau, y fynedfa gefn ac unrhyw fannau cyffredin eraill o fewn y Safle a ddarperir er lles ac at ddefnydd yr holl breswylwyr.
Ystyr “Y Cynnwys” fydd y celfi, y ffitiadau a’r pethau a ddarperir yn yr Ystafell neu yn y Mannau Cyffredin y bwriedir iddynt gael eu defnyddio gan y Preswylydd yn ôl fel y’u rhestrir yn y Rhestr a atodir yma, y darperir copi ohoni i’r Preswylydd pan fydd yn symud i mewn.
Ystyr “Y Neuaddau Preswyl a’r Bywyd Preswyl: Canllawiau a Chodau Ymddygiad”  fydd unrhyw reolau a rheoliadau a wneir gan y Brifysgol parthed y Safleoedd.
1.3 Bydd penawdau’r Cymalau yma er hwylustod yn unig ac ni fyddant yn effeithio ar ddehongliad unrhyw gymal. 
2. DATGANIAD STATWS Y CYTUNDEB
2.1 Ni fwriedir y bydd y Cytundeb Trwydded hwn yn rhoi’r hawl ecsgliwsif i’r Ystafell neu i unrhyw ran o’r Safle i’r Preswylydd nac i greu perthynas landlord a thenant rhwng y partïon ac ni fydd hawl gan y Preswylydd i denantiaeth sicr neu i denantiaeth gyfnodol statudol o dan Ddeddf Dai 1988 neu i unrhyw sicrwydd daliadaeth statudol nawr neu pan bennir y Drwydded.  
3. DARPARU LLETY
3.1 Bydd y Brifysgol yn rhoi’r hawl i’r Preswylydd fyw yn yr Ystafell ac i rannu meddiant ar yr Adeilad gyda phreswylwyr eraill. Bydd y caniatâd hwn yn bersonol i’r Preswylydd ac ni ellir ei drosglwyddo neu ei neilltuo i unrhyw berson arall. Ni chaiff y Preswylydd adael i unrhyw berson arall fyw neu rannu meddiant ar yr Ystafell. 
3.2 Bydd y Preswylydd yn cytuno y bydd e/hi yn meddiannu pa ystafell bynnag o fewn yr Adeilad y bydd y Brifysgol yn ei neilltuo iddo/iddi ac y bydd y Preswylydd yn cytuno y gwna yntau neu hithau symud ystafell os bydd hynny’n ofynnol gan y Brifysgol. Bydd hyn yn cynnwys amgylchiadau lle y bydd myfyriwr wedi gadael y neuaddau ond y bydd y ffioedd neuaddau yn ddyledus. Bryd hynny bydd ystafell arall ar gael iddo/iddi ar yr un lefel ffioedd neuaddau neu lai. Ar ddyddiad y cytundeb hwn, nodir yr Ystafell a fydd wedi’i neilltuo i’r Preswylydd ar dudalen cyntaf y Cytundeb hwn. 
3.3 Bydd y Cytundeb Trwydded yn rhedeg ar hyd Cyfnod y Drwydded, yn unol â’r hyn a nodir ar y tudalen cyntaf oni ddeuir â’r Cytundeb i ben yn gynt yn unol â chymal 6 isod. 
3.4 Bydd yr hawl gan y Preswylydd i ddefnyddio’r Rhannau Cyffredin yn yr un modd ag y bydd gan y Brifysgol a’r preswylwyr eraill.  
3.5 Bydd y Preswylydd yn cytuno y bydd e/hi yn caniatáu i’r Brifysgol adael i fyfyriwr arall ddefnyddio’r Ystafell y bydd y Preswylydd yn byw ynddi lle y bydd angen bod llety gan y Brifysgol ar gyfer myfyrwyr eraill. 
3.6 Mewn sefyllfaoedd brys, bydd y Preswylydd yn cytuno y bydd e/hi yn caniatáu i’r Brifysgol adael i fyfyriwr arall ddefnyddio’r Ystafell ynghyd â’r Preswylydd hyd nes y ceir llety arall addas ar gyfer y myfyriwr arall hwnnw.
4. TALIADAU
4.1 Bydd y Preswylydd yn cytuno i dalu Ffi’r Drwydded fel y nodir yn rhestr ffioedd Neuaddau Preswyl 2022/23 ar yr amseroedd a nodir yn y rhestr heb ddim didyniad. Caiff yr holl ffioedd eu cyfrifo’n wythnosol o’r dydd Llun cyntaf. Bydd yn ofynnol bod Preswylwyr y neilltuir llety iddynt ac y derbynnir y llety hwnnw ganddynt wedi i’r tymor ddechrau, yn talu o ddydd Llun yr wythnos honno. Os bydd unrhyw berson arall yn gwneud taliadau ar ran y Preswylydd, byddant yn gwneud hynny yn asiant i’r Preswylydd. 
4.2 Os telir Ffi’r Drwydded neu unrhyw arian a fydd yn ddyledus gan y Preswylydd yn hwyr,  codir llog ar y swm fydd yn ddyledus ar gyfradd o 2% y flwyddyn uwchlaw cyfradd sylfaenol Banc y National Westminster plc o’r pryd hwnnw hyd y diwrnod y telir yr arian dyledus yn llawn. 
4.3 Telir ffi weinyddol o £25 + TAW am unrhyw lythyr neu ebost a anfonir i’r Preswylydd neu unrhyw ymweliad â’r Preswylydd a fydd yn ymwneud â thaliad unrhyw ddyled yn hwyr o dan delerau’r Cytundeb hwn. 
4.4 Telir yr holl gostau a threuliau rhesymol gan gynnwys costau cyfreithiol ac unrhyw TAW y bydd y Brifysgol yn mynd iddynt o safbwynt neu wrth roi ystyriaeth resymol i unrhyw achosion parthed unrhyw ddyled a fydd yn ddyledus o dan y Cytundeb hwn neu o ganlyniad i dorri’r Cytundeb mewn unrhyw ffordd arall. 
4.5 Mae Ffi’r Drwydded yn cynnwys trydan ac unrhyw gostau cyfleustodau eraill a ddefnyddir. Ni fydd yn cynnwys cost trwydded deledu. Os, ym marn y Brifysgol, bydd y Preswylydd yn defnyddio gormod o lawer o drydan neu unrhyw gyfleustodau eraill, cedwir yr hawl gan y Brifysgol i godi tâl ychwanegol ar y Preswylydd. Os felly, caiff y Preswylydd wybod yn ysgrifenedig am y tâl ychwanegol. 
4.6 Caiff yswiriant sylfaenol am eiddo personol ei ddarparu gan y Brifysgol. Cyfrifoldeb y Preswylydd fydd sicrhau bod yr yswiriant hwn yn ddigon ar gyfer eu hanghenion ac i drefnu yswiriant ychwanegol os bydd ei angen arnynt. 
5. ALLWEDDI A MYNEDIAD
5.1 Bydd y Brifysgol yn darparu un set o allweddi / cerdyn mynediad i’r Ystafell ac i’r Adeilad. Os bydd yr allwedd / cerdyn yn mynd ar goll, bydd y Brifysgol yn rhoi un yn ei le a bydd gofyn i’r Preswylydd dalu am yr un newydd. 
5.2 Bydd y Brifysgol yn cadw set o allweddi / cerdyn mynediad a bydd yr hawl gan unrhyw un o gyflogeion, contractwyr neu asiantau’r Brifysgol i ddefnyddio’r allweddi i gael mynediad i’r Ystafell ar unrhyw bryd ac am unrhyw reswm gan gynnwys cael gweld a oes unrhyw ddifrod i’r Cynnwys neu i unrhyw eiddo arall a fydd yn perthyn i’r Brifysgol, i ymgymryd ag unrhyw waith atgyweirio neu unrhyw waith angenrheidiol arall, i gael mynd ag eitemau oddi yno nad oes caniatâd iddynt fod yno o dan y Cytundeb hwn neu er mwyn monitro cydymffurfiad â’r Cytundeb hwn. 
6. DOD Â’R CYTUNDEB TRWYDDED I BEN
6.1 Gall y Brifysgol ddod â’r Cytundeb Trwydded i ben drwy roi dim llai na 28 diwrnod o rybudd ysgrifenedig i’r Preswylydd yn yr amgylchiadau canlynol:
6.1.1 Os na fydd y Preswylydd yn mynychu’r Brifysgol mwyach
6.1.2 Os bydd y Preswylydd yn methu talu Ffi’r Drwydded yn unol â’r Cytundeb Trwydded
6.1.3 Os torrir y Cytundeb Trwydded mewn unrhyw ffordd arall
6.2 Os torrir unrhyw un o rwymedigaethau’r Cytundeb Trwydded, y Preswylydd fydd yn gyfrifol am dalu holl daliadau Ffi’r Drwydded yn ystod cyfnod y rhybudd a hyd nes y bydd y Preswylydd yn gadael yr Ystafell, a’r symiau a restrir yn 6.3-5 i’r graddau y bydd y rheiny’n berthnasol.  
6.3 Os daw’r Brifysgol â’r Drwydded hon i ben am y rhesymau a restrir yn 6.1.1, bydd swm o arian a fydd yn gyfwerth â Ffi’r Drwydded a fydd yn ddyledus hyd ddiwedd y tymor pryd y rhoddir y rhybudd yn daladwy. Cyhyd ag y bydd yr allweddi/cerdyn mynediad i’r Ystafell wedi’’u dychwelyd i Swyddfa’r Neuaddau erbyn diwrnod cyntaf y tymor newydd ac y derbyniwyd cadarnhad, os bydd hynny’n berthnasol, gan Reolwr y Neuaddau erbyn diwedd y tymor hwnnw, yna bydd y Brifysgol yn cytuno na fydd yn gofyn am dalu unrhyw ffioedd pellach. Bydd methu rhoi gwybod i Swyddfa’r Neuaddau erbyn diwrnod cyntaf y tymor newydd yn golygu y bydd y taliadau ar gyfer y tymor nesaf yn daladwy. Bydd ffi weinyddu o £25 yn daladwy hefyd. 
6.4 Os gall y Brifysgol gael hyd i berson arall i feddiannu’r Ystafell a fydd yn dderbyniol i’r Brifysgol, yna gallai ad-dalu rhan o’r tâl neu’r tâl i gyd a fydd yn ddyledus o dan 6.3 uchod. 
6.5 Os daw’r Brifysgol â’r Drwydded hon i ben am y rhesymau yn 6.1.2 neu 6.1.3, bydd yn ofynnol i’r Preswylydd dalu Ffi’r Drwydded dros Gyfnod cyfan y Drwydded. Os gall y Brifysgol gael hyd i berson arall i feddiannu’r Ystafell a fydd yn dderbyniol i’r Brifysgol, yna gallai ad-dalu rhan o’r tâl neu’r tâl i gyd a fydd yn ddyledus. Cesglir ffi weinyddu o £25 yn yr amgylchiadau hyn.  
6.6 Heblaw fel y rhestrir yn y cymal hwn, y bydd y Preswylydd yn rhwym i dalu Ffi’r Drwydded heb ddidyniad neu fod wedi’i gwrthgyfrif ar hyd Cyfnod y Drwydded er y gallai’r Preswylydd fod heb ddechrau meddiannu’r Ystafell ar ddechrau Cyfnod y Drwydded neu fod wedi gadael cyn diwedd y cyfnod. 
6.7 Pan ddaw’r Cytundeb Trwydded i ben, p’un ai y bydd hynny ar ddiwedd Cyfnod y Drwydded, neu o dan unrhyw ddarpariaethau eraill yn y Drwydded hon, bydd rhaid i’r Preswylydd symud allan o’r Ystafell a symud yr holl eiddo personol o’r Ystafell ac o’r Adeilad a gadael y Llety mewn cyflwr glân a chymen. Bydd rhaid i’r Preswylydd ddychwelyd allweddi i Swyddfa’r Neuaddau erbyn canol dydd ar ddiwrnod olaf Cyfnod y Drwydded ar yr hwyraf.  
6.8 Os bydd y Preswylydd yn methu symud ei (h)eiddo yn unol â chymal 6.7, bydd y Preswylydd yn cytuno y gall y Brifysgol symud yr eiddo o’r Ystafell a/neu’r Adeilad. Bydd y Brifysgol yn rhoi rhybudd rhesymol i’r Preswylydd iddo/iddi gasglu eiddo ac, os bydd y Preswylydd yn methu gwneud hynny o fewn y cyfnod a nodir neu unrhyw gyfnod mwy o faint y cytunir arno gyda’r Brifysgol yn ysgrifenedig, bydd y Brifysgol yn cael gwared ar yr eiddo heb roi rhybudd pellach i’r Preswylydd. Bydd y Preswylydd yn talu o fewn 14 diwrnod i’r cais iddo/iddi am holl gostau symud, storio a/neu waredu. 
7. Y DEFNYDD AR YSTAFELLOEDD GAN Y BRIFYSGOL YN YSTOD GWYLIAU/ GWAITH SYLWEDDOL
7.1 Bydd y Preswylydd yn symud allan o’r Ystafell yn ystod rhan o wyliau’r Nadolig a’r Pasg neu dros y gwyliau hyn i gyd os gofynnir iddynt wneud hyn gan y Brifysgol.  
7.2 Ni ofynnir i’r preswylydd wneud hyn oni bydd angen i’r Brifysgol ddefnyddio’r Ystafell yn ystod y cyfnod hwn neu at ddibenion eraill megis cynadleddau. 
7.3 Neu, os ar unrhyw bryd y bydd y Brifysgol am ymgymryd â gwaith yn yr Ystafell neu’n cynllunio i wneud hynny neu ar gyfer unrhyw ran o’r Adeilad ac, oherwydd natur y gwaith, ni ellir ei gwblhau pan fydd y Preswylydd yn bresennol, yna ar gais bydd y Preswylydd yn symud allan o’r Ystafell. 
7.4 Os bydd angen yr Ystafell ar y Brifysgol, bydd yn rhoi rhybudd ysgrifenedig i’r Preswylydd o ddwy wythnos o leiaf o’r bwriad hwn. 
7.5 Bydd y Brifysgol yn cynnig defnydd dros dro o ystafell arall yn yr Adeilad. Os mai yn ystod gwyliau academaidd y bydd y cyfnod pan fydd angen yr Ystafell, bydd hawl gan y Brifysgol i gynnig ad-daliad priodol o Ffi’r Drwydded ar gyfer y cyfnod hwnnw. 
8. BLAENDAL
8.1 Bydd blaendal yn daladwy wedi llofnodi’r Cytundeb Trwydded er mwyn talu am unrhyw golled neu ddifrod i’r Adeilad neu i unrhyw eiddo’r Brifysgol yn yr Adeilad, neu am unrhyw enghraifft o dorri’r Cytundeb Trwydded (gan gynnwys pan fydd Ffi’r Drwydded heb ei thalu). 
8.2 Mae’r blaendal yn ad-daliadwy ar ddiwedd Cyfnod y Drwydded neu os deuir â’r Drwydded hon i ben cyn hynny yn amodol ar ddidynnu unrhyw daliadau a fydd yn ddyledus, dyledion a fydd heb eu talu a chostau unrhyw allweddi/cardiau mynediad neu ffobiau a fydd heb eu dychwelyd i’r Brifysgol a/neu unrhyw symiau a fydd yn ddyledus i’r Brifysgol o dan y Cytundeb hwn. 
8.3 Os digwydd y bydd y costau neu’r dyledion hyn yn fwy na’r blaendal, bydd y Preswylydd yn cytuno i dalu swm ychwanegol o fewn 14 diwrnod iddo/iddi dderbyn cais am dâl. 
9. AMODAU CYFFREDINOL BYW YN YR YSTAFELL 
9.1 Bydd unrhyw ymrwymiad yn y Cytundeb hwn i beidio â chyflawni unrhyw weithred neu beth yn cynnnwys ymrwymiad i gymryd pob cam rhesymol i beidio â chaniatáu neu i beri i unrhyw berson arall gyflawni’r weithred honno neu’r peth hwnnw. 
10. Y CYNNWYS
10.1 Bydd yn ofynnol gan y Brifysgol bod y Preswylydd yn llofnodi rhestr o’r Cynnwys. Bydd hawl gan y Brifysgol i wneud gwiriad terfynol o’r rhestr yn yr Adeilad pan ddaw’r Drwydded i ben. 
10.2 Ni chaiff y Preswylydd symud unrhyw un o’r Cynnwys allan na chaniatáu iddynt gael eu symud allan o’r Ystafell neu o unrhyw ran arall o’r Adeilad.
10.3 Bydd rhaid i’r Preswylydd naill ai beidio â difrodi’n fwriadol neu mewn ffordd esgeulus unrhyw un o’r Cynnwys neu unrhyw ran arall o’r Adeilad neu unrhyw eitem a fydd yn eiddo i’r Brifysgol yn yr Adeilad.
10.4 Bydd rhaid i’r Preswylwyr dalu am unrhyw golledion, lladrad neu ddifrod i’r Cynnwys neu i unrhyw beth a fydd yn perthyn i’r Brifysgol. Lle y bydd yr eiddo dan sylw yn cael ei gadw fynychaf yn yr Ystafell, codir gwerth llawn yr eitem a ddifrodwyd neu a gollwyd neu, os gellir eu hatgyweirio, y gost am eu hatgyweirio er mwyn ail-gyflenwi’r Ystafell. 
10.5 Lle y bydd unrhyw eitem a gedwir yn y Rhannau Cyffredin yn cael ei ddifrodi a lle na ellir priodoli’r golled, y lladrad neu’r ddifrod i unrhyw Breswylydd penodol, yna rhennir y gost yn gyfartal rhwng Preswylwyr yr Adeilad i gyd. Caiff y Preswylydd wybod yn ysgrifenedig am beth y codir y tâl hwn a faint fydd y gost, o leiaf 14 diwrnod cyn y codir y tâl hwnnw. Os mai dymuniad y Preswylydd fydd apelio yn erbyn y tâl, bydd rhaid i’r apêl fod wedi’i chyflwyno yn ysgrifenedig i Reolwr y Neuaddau o fewn 14 diwrnod wedi derbyn y llythyr. Mae rhagor o wybodaeth ar gael yng Ngweithdrefn Ddisgyblu’r Neuaddau ar y wefan Lety.  
10.6 Ni cheir symud celfi, cyfarpar neu eiddo personol mawr i mewn i’r Adeilad. Caiff y Preswylwyr ddod â’u setiau radio, eu cyfarpar cerddoriaeth, eu hofferynnau cerdd a chyfarpar cyffelyb i’r Ystafell. Tynnir y caniatâd hwn yn ôl ar unwaith oddi ar unrhyw Breswylydd a fydd yn gwneud stŵr, yn aflonyddu neu’n peri anghyfleustra i’r Preswylwyr eraill. Ni chaniateir i gyfarpar troellwr megis Deciau Recordio, Mwyaduron a Chymysgwyr Cerddoriaeth fod ar unrhyw ran o’r Adeilad. 
10.7 Ni chaiff y Preswylydd gadw neu storio neu ddefnyddio yn yr Adeilad unrhyw wresogydd nwy neu olew, teclyn trydanol neu unrhyw declyn llosgi tanwydd o fath arall, canhwyllau, arogldarth, goleuadau halogen, cyfarpar cegin neu goginio o unrhyw fath, gwneuthurwyr brechdanau, offer coginio araf, gwyntyllau, lampau, goleuadau waliau LED, gwneuthurwyr diodydd trydan, pibau Shisha/Hookah, teclyn sychu dillad trydan a di-drydan, traciau neu addaswyr trydanol aml-blygiau ar wahân i’r rheiny a fydd wedi’u darparu gan y Brifysgol. Symudir unrhyw eitemau y tybir eu bod yn beryglus allan o’r adeilad ac fe’u dychwelir i’r myfyriwr ar ddiwedd y tymor iddynt gael mynd â nhw adref. 
10.8 Os daw’r Preswylydd ag unrhyw gyfarpar trydanol i’r neuaddau, bydd rhaid iddo/iddi sicrhau y gall e/hi ddangos prawf bod yr eitem yn llai na blwydd oed ar ddiwedd y flwyddyn academaidd neu dystysgrif i ddangos bod yr eitem wedi cael prawf PAT. 
10.9 Ni cheir mynd ag arfau, tân gwyllt, offer, sylweddau seicoweithredol gan gynnwys ocsid nitrus neu eitemau, sylweddau neu gemegion a allai fod yn beryglus i mewn i’r Adeilad. Bydd hyn yn cynnwys eitemau megis pistol, reiffl aer a dryllau peli paint. 
10.10 Bydd rhaid gwaredu gwydr, caniau wedi’u hagor neu unrhyw eitemau a allai fod yn beryglus mewn ffordd ddiogel a chywir. 
10.11 Cedwir yr hawl gan y Brifysgol i symud unrhyw gelficyn, cyfarpar neu eiddo arall nas caniateir o dan y Cytundeb hwn neu a fydd yn creu stŵr neu niwsans, yn aflonyddu neu’n peri anghyfleustra i fyfyrwyr preswyl eraill. Ni ddychwelir yr eitemau hyn hyd nes y bydd eu perchennog wedi gwneud trefniadau i’w symud o’r adeilad. Bydd yn ofynnol bod y Preswylydd yn symud unrhyw gyfarpar neu eitemau y bydd y Brifysgol yn ystyried eu bod yn berygl o ran iechyd a diogelwch ar unwaith ac, os digwydd y bydd e/hi yn methu gwneud hynny, bydd hawl gan y Brifysgol i symud a distrywio’r eitemau hyn. 
10.12 Ni chaiff y Preswylydd osod, gludo neu hongian dim byd o gwbl i Gynnwys neu i du mewn i’r Adeilad yn unrhyw ffordd a fydd yn peri difrod gan gynnwys byrddau dartiau. Rhaid gosod posteri ar yr hysbysfyrddau. Os rhoddir unrhyw bosteri ar y waliau gan achosi difrod i’r gwaith paent, bydd rhaid i’r Preswylydd dalu am y gwaith adnewyddu. Ni chaiff y Preswylydd osod dim byd y tu allan i ffenestri’r Adeilad gan gynnwys posteri, lluniau, sticeri a bachau.
11. SAFONAU YMDDYGIAD
11.1 Bydd y Preswylydd yn gyfrifol nid yn unig am ei (h)ymddygiad e/hi ei hunan, ond hefyd am ymddygiad unrhyw berson y bydd e/hi’n eu gwahodd i’r Adeilad neu i’r Ystafell. Yn benodol, bydd rhaid i’r Preswylydd sicrhau y bydd pob un o’r ymwelwyr hyn yn ymddwyn yn ystyriol wrth breswylwyr eraill ac wrth y myfyrwyr a fydd yn byw mewn llety cyfagos. Os bydd unrhyw ymwelydd yn gyfrifol am greu niwsans neu ddifrod, cymerir camau yn erbyn y Preswylydd.
11.2 Bydd disgwyl i’r Preswylydd ymddwyn mewn ffordd a fydd yn ystyried y preswylwyr eraill a’r rheiny a fydd yn byw yn y gymdogaeth, yn benodol:
11.2.1 heb wneud unrhyw sŵn neu ddirgrynu y gellir eu clywed y tu allan i’r Ystafelloedd neu a fydd yn aflonyddus i breswylwyr eraill
11.2.2 sicrhau y bydd lefel y sŵn yn cael ei ostwng pryd y gofynnir am hynny, naill ai ar lafar neu yn ysgrifenedig
11.2.3 heb weiddi neu boeni, bygwth neu ymosod ar unrhyw breswylydd arall neu ar eu gwestai neu unrhyw gyflogai neu asiant y Brifysgol
11.3 Ni oddefir unrhyw gyffuriau anghyfreithlon a chyffuriau seicoweithredol o dan unrhyw amgylchiadau ac ni cheir dod â nhw i’r Adeilad a/neu eu defnyddio yno.
11.4 Bydd y Preswylydd yn cadw ac yn gweithredu pob un o’r rheolau a’r canllawiau a wneir gan y Brifysgol o bryd i’w gilydd fel y nodir yn y ddogfen Canllawiau Neuaddau Preswyl a’r Bywyd Preswyl a Chodau Ymddygiad.
11.5 Bydd rhaid i’r Preswylydd ufuddhau i Reolau a Rheoliadau TG HallsNet wrth ddefnyddio data’r We yn y Neuaddau a’r gwasanaeth IPTV yn eu hystafell ac yn yr ardaloedd cegin.
11.6 Gwaherddir ysmygu ac e-sigarets yn unrhyw ran o’r Adeilad gan gynnwys ystafelloedd gwely unigol a’r Rhannau Cyffredin. Ni cheir gwefru peniau “vape” yn unrhyw ran o’r Adeilad. Gwaherddir gan y Brifysgol ddefnydd ar e-sigarets o fewn mannau gwaith ac astudio.
11.7 Ni chaiff Preswylydd ymddwyn mewn ffordd a fydd ym marn y Brifysgol yn anghymarus o ran eu parhad i fyw yn y Llety neu’r Adeilad. Gallai unrhyw Breswylydd a allai fod ym marn y Brifysgol yn euog o gamymddwyn ddod yn destun camau disgyblu gan awdurdodau priodol y Brifysgol.
11.8 Llwyr waherddir chwarae gemau pêl ar neu o gwmpas yr Adeilad a bydd yn destun camau disgyblu fel y nodir yng Ngweithdrefn Ddisgyblu’r Neuaddau ar y wefan Lety. 
12. DEFNYDDIO’R ADEILAD A’R YSTAFELLOEDD AC YMWELWYR
12.1 Ni cheir arfer unrhyw grefft neu broffesiwn neu unrhyw weithgaredd anghyfreithlon o’r Adeilad.
12.2 Ni chaiff y Preswylydd rannu neu ildio’r Ystafell i feddiant rhywun arall. Ni chaiff y Preswylydd gael mwy na dau ymwelydd yn yr Adeilad ar unrhyw adeg heb gael caniatâd ysgrifenedig. Bydd rhaid bod caniatâd ysgrifenedig ymlaen llaw ar gyfer gwesteion dros nos. Caiff gwesteion aros am gyfnod byr hyd at dair noson ond ni chaniateir i neb aros am fwy o amser na hynny. Gellir cael caniatâd oddi wrth Reolwr y Neuaddau. Bydd hyn yn amodol ar y darpariaethau yng nghymal 18.
12.3 Y Preswylydd fydd yn gyfrifol am sicrhau na fydd eu hymwelwyr hwythau yn ymweld ag ystafelloedd preswylwyr eraill a bydd rhaid hebrwng eu hymwelwyr i mewn i’r Adeilad ac oddi yno a’u goruchwylio yn ôl fel y bydd hynny’n briodol pan fyddant yn yr Adeilad. 
12.4 Ni cheir cadw anifeiliaid, pysgod, ymlusgiaid neu adar yn yr Adeilad ac ni ellir dod â nhw yno chwaith oni chafwyd caniatâd, er enghraifft ar gyfer Anifeiliaid Cynhorthwy. 
13. ATGYWEIRIO A NEWIDIADAU 
13.1 Ni chaiff y Preswylydd newid neu atgyweirio, addasu neu addurno unrhyw ran o’r strwythur, arlliw neu weadwaith addurniadol yr Adeilad neu’r Cynnwys. 
13.2 Bydd rhaid i’r Preswylydd adrodd unrhyw faterion atgyweirio neu gynnal a chadw yn yr Adeilad neu a fydd yn ymwneud ag unrhyw gelfi, teclynnau, ffitiadau neu wasanaethau yn neu ar y Safleoedd ac unrhyw golled, difrod neu ladrad o ran unrhyw eiddo yn yr Adeilad. Ni fydd unrhyw gyfrifoldeb ar y Brifysgol i unrhyw Breswylydd dros unrhyw golled, difrod, traul ariannol neu anghyfleustra a berir gan unrhyw oedi wrth adrodd neu gywiro unrhyw ddiffygion neu oherwydd unrhyw amgylchiadau a fydd yn codi yn sgil bod yn byw yn yr Adeilad. 
13.3 Ni fydd y Preswylydd yn gwneud dim neu’n caniatáu i ddim ddigwydd ar y Safle a fydd yn golygu bod polisi yswiriant y Brifysgol ar gyfer y Safle yn ddirym neu bydd yn bosib ei ddirymu. 
13.4 Bydd y Preswylydd yn caniatáu i weision ac asiantau’r Brifysgol fynd i mewn i’r Ystafell a/neu’r Adeilad ar unrhyw bryd ac at unrhyw ddiben, gan gynnwys archwilio a gweld beth yw eu cyflwr a’r angen am waith atgyweirio ac i ymgymryd ag unrhyw waith atgyweirio / cynnal a chadw. Lle y bydd y Brifysgol yn ymchwilio ar gyfer atgyweiriadau, difrod neu beryglon iechyd a diogelwch posib, mae’n bosib na roddir rhybudd ymlaen llaw. Bydd rhaid i’r Preswylydd sicrhau y gall y staff fod â’r mynediad priodol i bob rhan o’r Ystafell a’r Adeilad iddynt gael cyflawni’r gwaith hwn neu’r ymchwiliadau hyn. 
14. GLANHAU A CHYNNAL A CHADW
14.1 Bydd rhaid i’r Preswylydd lanhau a thacluso’r Ystafell a sicrhau y cedwir y Rhannau Cyffredin yn daclus bob amser. 
14.2 Bydd rhaid i’r Preswylydd beidio â gadael yr Ystafell neu unrhyw un o’r Rhannau Cyffredin mewn cyflwr brwnt. 
14.3 Os bydd rhaid i’r staff ymgymryd â gwaith glanhau ychwanegol oherwydd y cafodd Cymal 14.1 neu 14.2 ei dorri, codir tâl ar y rheiny y gellir priodoli’r cyfrifoldeb iddynt. Os na ellir priodoli cyfrifoldeb, codir tâl cyfartal ymhlith pob un o Breswylwyr yr Adeilad. 
14.4 Bydd y Preswylwyr yn gyfrifol am waredu pob gwastraff a deunyddiau ailgylchu yn ddiogel bob dydd i’r ardal gasglu briodol fel y’i pennir gan Reolwr y Neuaddau.
15. PARCIO CERBYDAU
15.1 Ni chaiff y Preswylydd barcio cerbyd ar dir a fydd yn perthyn i’r Brifysgol oni bydd tocyn caniatâd dilys ganddo/ganddi i barcio, oddi wrth y Brifysgol. Ni roddir y tocynnau caniatâd hyn ond mewn amgylchiadau eithriadol. Cymerir camau os torrir y cymal hwn yn unol â Gweithdrefn Ddisgyblu’r Neuaddau sydd ar gael ar y wefan Lety.
15.2 Bydd rhaid cadw beiciau yn y mannau dynodedig ac ni cheir dod â nhw i mewn i’r Adeilad. Mae siediau beiciau y gellir eu cloi ar gael ar bob un o’r campysau preswyl. 
16. DIOGELWCH TÂN
16.1 Bydd rhaid bod y Preswylwyr yn gyfarwydd â rheolau tân a’r weithdrefn wacáu mewn argyfwng a fydd i’w gweld ar hyd a lled y Neuaddau. Rhaid i’r Preswylwyr beidio â gorchuddio gwresogyddion.
16.2 Rhaid i’r Preswylwyr beidio ag ymyrryd â, cam-drin neu symud o’r Adeilad unrhyw gyfarpar diogelwch atal tân gan gynnwys diffoddwyr tân, drysau tân a larymau. Dylai’r Preswylwyr nodi y gallai’r ymddygiad hwn fod yn enghraifft o dorri’r Cytundeb ond yn drosedd o dan y gyfraith hefyd. Codir swm o £165 am dorri’r cymal hwn. 
16.3 Bydd difwyno rhybuddion a fydd yn cyfeirio at ddiogelwch yn cael ei drin yn fater difrifol iawn oherwydd rhesymau diogelwch ac felly cymerir camau yn unol â Gweithdrefn Ddisgyblu’r Neuaddau sydd ar gael ar y wefan Lety.
16.4 Bydd rhaid i’r Preswylwyr ufuddhau i’r larymau tân bob amser. Cynhelir driliau tân yn rheolaidd. 
16.5 Rhaid i’r Preswylwyr beidio â pheri rhwystr yn y mannau cymunedol, y coridorau, y cynteddau neu’r grisiau neu gadw eitemau yn eu hystafelloedd a allai rhwystro eu gwacáu os bydd tân neu mewn argyfwng. 
17. CYFFREDINOL
17.1 Bydd rhaid i’r Preswylydd roi gwybod yn ysgrifenedig i Reolwr y Neuaddau pryd bynnag y byddant yn bwriadu aros i ffwrdd dros nos o’r Llety yn ystod Cyfnod y Drwydded. Gwneir hyn er mwyn sicrhau y gall y Brifysgol roi cyfrif am bob un o’r preswylwyr mewn argyfwng.
17.2 Cytunir, os bydd angen i’r Brifysgol roi rhybudd o unrhyw fath i’r Preswylydd, p’un ai y bydd hynny’n ymwneud â’r Cytundeb hwn neu am unrhyw fater arall, bydd yn ddigon i’r Brifysgol anfon llythyr neu rybudd i’r Ystafell neu gysylltu â’r Preswylydd gan ddefnyddio’r cyfeiriad ebost a roddwyd i’r Brifysgol.
17.3 Caiff y Brifysgol ar unrhyw bryd newid neu ychwanegu at Ddogfen Codau Ymddygiad a Chanllawiau Neuaddau Preswyl a’r Bywyd Preswyl neu hysbysu’r Preswylydd ynglŷn â rheoliadau newydd y bydd cynorthwyo’r Brifysgol i reoli’r Adeiladau yn well yn fwriad ganddynt, a bydd rhaid i’r Preswylydd gydymffurfio â’r rheolau neu’r rheoliadau hyn. 
17.4 Bydd defnydd o unrhyw le ar gyfer parcio car neu storio neu gyfleuster arall ar risg y Preswylydd ei hun ac ni fydd y Brifysgol yn atebol am unrhyw ddifrod neu golled a fydd ynghlwm wrth hyn. 
17.5 Gellir ymdrin ag unrhyw enghreifftiau o dorri’r Cytundeb hwn o dan Weithdrefn Ddisgyblu’r Neuaddau sydd ar gael ar y wefan Lety, neu o dan Bolisi a Gweithdrefn Disgyblu holl fyfyrwyr Prifysgol Metropolitan Caerdydd.
18. DARPARIAETHAU IECHYD CYHOEDDUS CYMRU
18.1 Bydd darpariaethau’r cymal hwn yn berthnasol i’r pandemig Covid-19 presennol (gan gynnwys unrhyw sbeiciau yn y dyfodol) a/neu’n berthnasol i unrhyw bandemig arall yn y dyfodol neu ofynion diogelwch iechyd cyhoeddus eraill. Ni fyddant yn berthnasol i unrhyw sefyllfa arall na chyfeirir ato yn y Canllawiau (a ddiffinnir isod).
18.2 Bydd y Brifysgol yn gweithredu yn unol â chyfreithiau, rheolau, rheoliadau, cyngor a’r canllawiau a gyhoeddir gan Lywodraeth Cymru a/neu gan unrhyw gorff statudol neu gorff cynghori perthnasol arall ("Y Canllawiau").

18.3 Bydd rhaid i’r Preswylydd weithredu yn unol â’r Canllawiau.  

18.4 Bydd rhaid i’r Preswylydd ufuddhau i’r holl reolau, rheoliadau a chanllawiau a roddir gan y Brifysgol er mwyn gweithredu a/neu sicrhau cydymffurfiad â’r Canllawiau a chydweithredu’n llawn gyda’r Brifysgol o ran gweithredu a gorfodi’r Canllawiau. 
18.5 Bydd rhaid i’r Preswylydd roi gwybod ar unwaith i Swyddfa’r Neuaddau os byddant yn credu eu bod yn dioddef o unrhyw un o symptomau Covid–19 p’un ai y bydd diagnosis pendant gyda nhw neu beidio. Bydd y ddyletswydd hon i roi gwybod yn berthnasol o ran unrhyw symptomau eraill neu haint arall sydd yn dod o dan y Canllawiau.
18.6 Os bydd y Brifysgol yn ystyried ei bod yn rhesymol gwneud hyn, gall y Brifysgol:

18.6.1 ofyn i’r Preswylydd symud i Adeilad arall (gan gynnwys er mwyn osgoi unrhyw amheuaeth i adeilad y bydd trydydd parti yn berchen arno ac yn ei reoli) dros dro neu’n barhaol
18.6.2  os bydd y Preswylydd yn symud i Adeilad arall neu’n symud allan o’r Ystafell (gan gynnwys dros dro), bydd darpariaethau cymal 6.7 a 6.8 o Gytundeb y Drwydded yn berthnasol
18.7 Bydd y Brifysgol yn gallu dod â’r Drwydded hon i ben ar unrhyw bryd drwy roi rhybudd rhesymol yn ysgrifenedig i’r Preswylydd. Ni fydd y Brifysgol (ac eithrio mewn argyfwng) yn rhoi llai na 48 awr o rybudd ysgrifenedig i’r Preswylydd.

18.7.1 Os deuir â’r Cytundeb hwn i ben o dan gymal 18.6, bydd darpariaethau cymal 6.7 a 6.8 o’r Drwydded yn berthnasol.

18.7.2 Os deuir â’r Drwydded hon i ben o dan gymal 18.7, bydd y Brifysgol yn ad-dalu Ffi’r Drwydded i’r Preswylydd am y cyfnod o’r dyddiad terfynu (neu o ddyddiad symud allan o’r Ystafell a symud yr holl eiddo os bydd hyn yn hwyrach) hyd at ddiwrnod olaf y cyfnod talu perthnasol pro rata am bob diwrnod.
18.8 Gall y Brifysgol gyhoeddi rheolau a rheoliadau penodol o ran y cyfnod y bydd y Preswylydd yn byw ac yn defnyddio’r Ystafell a’r Adeilad. Bydd y Brifysgol yn gwneud hyn lle y bydd yn angenrheidiol er mwyn gweithredu’r Canllawiau neu er mwyn sicrhau cydymffurfiad â’r Canllawiau. Bydd rhaid i’r Preswylydd gydymffurfio â’r rheolau a’r rheoliadau hyn a chydweithredu â’r Brifysgol. 
18.8.1 Gallai’r rheolau a’r rheoliadau gynnwys ond heb fod yn gyfyngedig i’r canlynol: 
· cyfyngu ar hawl y Preswylydd i gael ymwelwyr i’r Ystafell a/neu i’r Adeilad
· cyfyngu ar yr hawl i gael ymwelwyr dros nos 

· cyfyngu ar neu reoli sut gellir cael mynediad i neu ddefnyddio’r Mannau Cyffredin 
· ad-drefnu sut y darperir y gwasanaethau a gynigir gan y Brifysgol. Gall hyn gynnwys atgyweirio a chynnal a chadw, cyfleusterau’r derbynfeydd, gwasanaethau glanhau neu arddio
· cydymffurfio â’r Canllawiau o ran cwarantin neu hunan-ynysu
· unrhyw faterion gofynnol eraill o dan y Canllawiau
19. AMRYWIO
Bydd hawl gan y Brifysgol os bydd yn ystyried hynny’n angenrheidiol yn rhesymol ac o dan amgylchiadau eithriadol a fydd y tu hwnt i reolaeth resymol y Brifysgol, i amrywio, newid, gwneud newidiadau neu atal y ffordd y bydd yn darparu ei llety a threfniadau eraill. Dyma rai enghreifftiau o amgylchiadau eithriadol: 

a. gweithredoedd gan Dduw, llifogydd, daeargryn, storm wynt neu drychineb naturiol arall
b. epidemig neu bandemig 

c. ymosodiad terfysgol, rhyfel cartref, terfysg neu gynnwrf sifil, rhyfel, bygythiad o ryfel neu baratoi ar gyfer rhyfel, gwrthdaro arfog
d. tân, ffrwydrad neu ddamwain
e. adeiladau’n dymchwel, peiriannau, cyfrifiaduron neu gerbydau’n pallu 

f. anghydfod llafur neu fasnachol, gan gynnwys streiciau, gweithredu diwydiannol neu weithredu o fath arall 

g. toriad neu fethiant gwasanaeth cyfleustodau, gan gynnwys ond heb fod yn gyfyngedig i wasanaethau trydan, nwy neu ddŵr 

h. gweithrediadau, dyfarniadau, deddfwriaeth, rheoliadau neu gyfyngiadau unrhyw lywodraeth 

i. mewn ymateb i ofynion corff rheoliadol 

Os bydd yn ofynnol i’r Brifysgol wneud newidiadau, bydd yn cymryd camau rhesymol i leihau’r effaith a gaiff y camau hynny ar fyfyrwyr. 


